
Broj: 02-14-985/16. 
Datum: 30.05.2016.  
Na osnovu člana 39. Statuta Općine Zavidovići (“Sl. glasnik Općine Zavidovići”, broj 5/08 i 5a/08), Programa utroška sredstava sa transfera za razvoj poljoprivrede, planiranog u budžetu Općine Zavidovići za 2016. godinu broj 08-14-983/16 od 10.03.2016. godine i Zakljućka Općinskog načelnika broj 02-14-985/16 od 11.03.2016. godine o usvajanju Programa, Općinski načelnik Zavidovići donio je
JAVNI POZIV  

ZA DODJELU OPĆINSKIH PODSTICAJA  

SA „TRANSFERA ZA RAZVOJ POLJOPRIVREDE“ 
PLANIRANOG U BUDŽETU OPĆINE ZAVIDOVIĆI ZA 2016. GODINU
           Općina Zavidovići će dati prioritet razvoju pojedinih grana poljoprivredne proizvodnje, te podsticati razvoj poljoprivrede kroz sljedeće modele:

1.1. Podrška za držanje koka nosilja, (proizvodnja konzumnih jaja), 
  
        7.000,00 KM

1.2. Podrška nasadima jagodičastog i bobičastog voća podignutim u
       od proljeća 2015 do proljeće 2016. godine
                                                      22.000,00 KM

1.3. Podrška za držanje ženskih rasplodnih grla stoke: goveda,

       magaraca, ovaca i koza  

                                                                             46.000,00 KM
1.4. Sufinansiranje nabavku lijekova udruženju pčelara „Pčelar“, Zavidovići 
(za bolesti američka kuga, trulež pčelinjeg legla i druge zarazne bolesti i nametnike)  1.500,00 KM

1.5. Podrška za proizvodnju povrtlarskog bilja: povrća, osim krompira, i ljekovitog bilja zasijanog 
       ili zasađenog u jesen 2015 i proljeće 2016. godine                                                 30.000,00 KM                                                                            
1.6. Organizacija izložbe, sajma, poljoprivrednih proizvoda i ljekovitog bilja                1.500,00 KM

1.7. Rezervna sredstva
                                            2.400,00 KM
                                                                                                                UKUPNO:     110 400,00 KM   
OPĆI USLOVI:
- Da korisnik podsticaja ima prebivalište kao fizičko lice ili sjedište za pravna lica na teritoriji    

  općine Zavidovići
- Korisnici podsticaja mogu biti sva pravna i fizička lica koja su upisana u Registar poljoprivrednih
  Gazdinstava i Registar klijenata kao nositelji poljoprivredne proizvodnje ili kao članovi PPG-a

  umjesto nositelja.
- Korisnici podsticaja ne mogu biti lica koja su  u ranijem periodu nenamjenski utrošila sredstva
  za podsticaje dobijena od Općine, kao ni lica koja imaju bilo kakvih  neizmirenih obaveza prema 
  Općini Zavidovići.
- Korisnici podsticaja, koji su pravna lica i obrtnici, dužni su dostaviti potvrdu
  nadležne kantonalne porezne uprave da nemaju dospjelih, a neizmirenih poreznih obaveza.
- Zahtjevi sa propisanom dokumentacijom dostavljaju se na protokol Općine Zavidovići do 30.06.2016 godine.
- Svi korisnici podsticaja moraju dostaviti pismeni dokaze o proizvodnji ( račun, otpremnica, izjavu    

  i slično, što je preciznije utvrđeno posebnim uslovima)

POSEBNI USLOVI:
2.1. Podrška za držanje koka nosilja, (proizvodnja konzumnih jaja), iznos podsticaja 7.000,00 KM

Pravo na premiju za proizvodnju konzumnih jaja imaju svi proizvođači koji na teritoriji Općine Zavidovići u vlastitom ili zakupljenom objektu imaju organiziranu proizvodnju konzumnih jaja sa  600 do 2000 komada pilenki starih preko tri mjeseca ili koka nosilja. Iznos premije je 1 KM po pilenki. 
Proizvođač Općini dostavlja sljedeću dokumentaciju:
- Popunjen zahtjev koji će sadržavati: 

- Ime, prezime, adresa, broj telefona, JMBG;

- Broj transakcijskog/tekućeg računa i naziv banke u kojoj je otvoren; 

- Broj  pilenki

- Dokaz o vlasništvu objekta ili pravo korištenja objekta po ugovoru, Posjedovni list ili Ugovor i     

  posjedovni list, ili je dokaz već unešen u RPG.
- Rješenje o upisu u sudski registar za pravna lica ili odobrenje za rad lica koja imaju obrt, od nadležne općinske službe.
- Dokaz o nabavci pilenki ili koka nosilja, (fiskalni račun i poresku fakturu na ime kupca za nabavljene pilenke ili koke nosilje i drugi dokazi).
       2.2. Podrška nasadima jagodičastog i bobičastog voća: maline, kupine, jagode i drugog jagodičastog i bobičastog voća, podignutim od proljeća 2015. do proljeća 2016. Godine, koji nisu već ostvarili općinski podsticaj za sadnju u navedenom periodu, iznos podsticaja
22000,00 KM

Pravo na podsticaj imaju sva pravna i fizička lica koja su od proljeća 2015. godine do proljeća 2016. godine podigli novi nasad jagodičastog ili bobičastog voća na površini od minimalno 0,1 ha organizovano uz pomoć pravnih lica ili samostalno. Visina podsticaja iznosi 200 KM/0,1 ha. 

Proizvođač Općini dostavlja popunjen zahtjev koji će sadržavati: 

- Ime, prezime, adresa, broj telefona, jmbg, zasađena površina; 

- Broj transakcijskog/tekućeg računa i naziv banke u kojoj je otvoren; 

- Naziv parcele, broj katastarske čestice, koja je prijavljena u RPG i RK, a ukoliko nije prijavljena
  uz zahtjev priložiti dokaz o vlasništvu ili pravu korištenja zemljišta, 
- Broj poljoprivrednog gazdinstva i broj klijenta;
- Fiskalni račun, poresku fakturu i uvjerenje o zdravstvenoj ispravnosti sadnog materijala za kupljene sadnice voća, kao i ugovor o zasnivanju malinjaka u 2015/16 god  zaključen sa pravnim licem, ili ugovor o zasnivanju malinjaka za 2015/16 godinu zaključen sa pravnim licem i zbirni fiskalni račun i poresku fakturu za organizovanu proizvodnju za grupu proizvođača, sa spiskom lica koja su kupila sadnice i otpremnicama.
2.3. Podrška za držanje ženskih rasplodnih grla: goveda, ovaca, koza i magaraca, iznos podsticaja 46.000,00 KM

 Pravo na podsticaj za držanje ženskih rasplodnih grla imaju proizvođači koji na teritoriji Općine Zavidovići, u vlastitom ili zakupljenom objektu, drže minimalno dvije  rasplodne krave starosti preko 24 mjeseca, minimalno deset a maksimalno četrdeset i pet ženskih rasplodnih grla ovaca ili koza, starosti preko 12 mjeseci ili minimalno dvije magarice starosti preko 24 mjeseca, a koje su prijavljene u RPG i RK i podnosioci zahtjeva da su upisani kao nosioci RPG i RK.
Visina podsticaja iznosi 150,00 KM po mliječnom grlu goveda, 100,00 KM po mliječnom grlu magarica i 20,00 KM po mliječnom grlu ovaca ili koza.

Proizvođač Općini dostavlja sljedeću dokumentaciju:

-Popunjen zahtjev koji će sadržavati: 

- Ime, prezime, adresa, broj telefona, jmbg; 

- Broj transakcijskog/tekućeg računa i naziv banke u kojoj je otvoren; 

- Broj rasplodnih ženskih grla
- Broj poljoprivrednog gazdinstva i broj klijenta;

            -Pasoše životinja za goveda i magarce, odnosno potvrda da su grla obilježena i upisana u jedinstveni registar domaćih životinja sa brojevima ušnih markica i starosti grla, ovjerene kopije
            -Ovjerena izjava da muzna grla za koja je ostvaren podsticaj neće biti prodana ili otuđena u periodu od najmanje dvanaest  mjeseci od dana dobijanja podsticaja.
2.4. Naknada za sufinansiranje nabavke lijekova za udruženje pčelara „Pčelar“ za bolesti američka kuga, trulež pčelinjeg legla i druge zarazne bolesti i nametnike), iznos podsticaja 1.500,00 KM

Sredstva će se dodijeliti Udruženju građana „Pčelar“ Zavidovići. Udruženje je dužno da u 
roku od 60 dana od dodjele sredstava, prema Općinskom načelniku podnese izvještaj Upravnog odbora o realizaciji odobrenih sredstava, sa tabelarnim pregledom koji će minimalno sadržavati ime i prezime člana Udruženja, broj lične karte, iznos dodijeljenih sredstava i svojeručni potpis člana Udruženja.
Pravo na sufinansiranje imaju svi članovi Udruženja „PČELAR“ srazmjerno broju košnica. Općinski načelnik će, ukoliko se ukaže potreba, imenovati posebnu komisiju koja će izvršiti provjeru činjeničnog stanja.

Udruženje je dužno prijaviti se na Javni poziv za dodjelu podsticaja i priložiti slijedeću dokumentaciju:

· Naziv udruženja, sjedište, broj klijenta iz RK,

· Broj transakcijskog/tekućeg računa i naziv banke u kojoj je otvoren,
· Potvrdu o izmirenim poreskim obavezama za predhodnu godinu,
· Zbirni fiskalni račun i poresku fakturu u iznosu najmanje od 3000,00 KM, (ili pojedinačne račune od članova udruženje), o nabavci lijekova u proizvodnoj 2016 godini,
· Dokaz o namjenski utrošenim sredstvima za poslednja dodijeljena sredstva po javnom pozivu za dodjelu sredstava. 

2.5. Podrška za proizvodnju povrtlarskih kultura na površinama preko 500 m2: krastavaca i svih drugih povrtlarskih kultura i ljekovitih biljaka, osim krompira. Priznaje se proizvodnja na otvorenom i u plasteniku. Plastenička proizvodnja se priznaje na površinama do 400 m2. Lica koja imaju preko 400 m2 plastenika ne mogu ostvariti podsticaj za ovu vrstu proizvodnje:  iznos podsticaja 30.000,00 KM                                                                                 

Pravo na podsticaj imaju sva pravna i fizička lica koja su u proljeće 2016. godine imali proizvodnju  povrtlarskih kultura, povrća, (osim krompira) i ljekovitog bilja na otvorenom i ograničeno u plasteniku, na površini od minimalno 0,05 ha. Visina podsticaja iznosi 200 KM/0,1 ha. 

Proizvođač Općini dostavlja popunjen zahtjev koji će sadržavati: 

- Ime, prezime, adresa, broj telefona, jmbg, zasađena kultura i površina; 

- Broj transakcijskog/tekućeg računa i naziv banke u kojoj je otvoren; 

- Naziv parcele, broj katastarske čestice, koja je prijavljena u RPG i RK, a ukoliko nije prijavljena

  uz zahtjev priložiti dokaz o vlasništvu ili pravu korištenja zemljišta, 

- Broj poljoprivrednog gazdinstva i broj klijenta;
- Fiskalni račun i poresku fakturu na ime poljoprivrednika za kupljene sadnice ili sjeme, ili ugovor o zasnivanju proizvodnje za 2015/16 godinu sa pravnim licem i zbirni fiskalni račun i poresku fakturu sjemena ili sadnica za organizovanu proizvodnju za grupu proizvođača sa spiskom proizvođača i otpremnicama, ili ovjerena pismena izjava poljoprivrednika o nabavci sjemena ili sadnog materijala.
2.6. Organizacija izložbe, sajma, poljoprivrednih proizvoda i ljekovitog bilja       1.500,00 KM
Podsticajna sredstva će se dodijeliti organizatoru izložbe,sajma, za postavljanje i uređenje štandova, nabavku reklamnog materijala i marketinških rekvizita , te ostale radove i usluge u vezi izložbe, sajma. Sredstva će se dodijeliti nakon organizovanja izložbe, sajma i dostavljenog izvještaja sa finansijskim troškovima i ovjerenim kopijama računa proizvedenih troškova organizatora izložbe ili sajma u minimalnom iznosu 1000,00 KM. 
2.7. Rezervna sredstva,  2.400,00 KM

Rezervna sredstva se mogu rasporediti na ovim Programom predviđene modele podsticaja ili na neki novi model podsticaja u oblasti poljoprivrede, ukoliko izvršenje Budžeta bude pratilo plan istog.
OBAVEZE SVIH KORISNIKA NAKON PRIJEMA PODSTICAJA:
Svaki korisnik podsticaja dužan je dobijena sredstva namjenski iskoristiti. Ukoliko se konstatuje da je korisnik podsticaja dobio sredstva na osnovu netačnih podataka ili ako su nenamjenski utrošena, korisnik gubi pravo da konkuriše za bilo koju vrstu podsticaja u razdoblju od pet godina. Ovu kontrolu će vršiti Komisija koju formira Općinski načelnik prije dodjele podsticajnih sredstava za svaku godinu. 
Evidenciju svih korisnika podsticajnih sredstava iz budžeta Općine Zavidovići i podatke o namjenskom utrošku sredstava će voditi Služba za upravu poljoprivrede, vodoprivrede i komunalnih poslova.    
Završne odredbe:
- Posebna Komisija imenovana od Općinskog načelnika odlučivat će o usklađenosti zahtjeva sa programom, izvršenim upisima poljoprivrednika, korisnika Programa, u RPG i RK i prijavi poljoprivrednih površina u RPG i RK na koje se traži podsticaj , te će po nalogu Općinskog načelnika izvršiti obilazak terena i donijeti prijedlog Zaključka o isplati podsticaja.

- Sve evidencije o korisnicima podsticaja vodi Služba za upravu poljoprivrede, vodoprivrede i komunalnih poslova.

- Ukoliko se pojavi veći broj kandidata koji ispunjavaju uslove za podsticaje po određenim modelima, ukupan iznos podsticaja predviđen programom dijeli se na ukupan broj prijavljenih kandidata koji ispunjavaju uslove, tako da iznos podsticaja po jedinici mjere u tom slučaju može biti i manji nego što je predviđen.

- Ukoliko određeni iznos podsticaja po nekom od modela ostane neiskorišten, Općinski načelnik zadržava pravo preraspodjele novčane sume na neki od modela podsticaja. 
- Obrazac zahtjeva za podsticaje će izraditi nadležna služba Općine Zavidovići, a aplikanti će ga moći preuzeti na info-pultu Općine.

- Općinski načelnik zadržava pravo da umanji iznos podsticaja po pojedinim ili svim modelima ukoliko izvršenje budžeta bude manje od planiranog.
- Određuje se limit po jednom korisniku podsticaja od 2000,00 KM kao maksimalni iznos za ostvarivanje podsticajnih sredstava po svim modelima podsticaja iz Budžeta Općine Zavidovići za 2016 godinu. 








                OPĆINSKI NAČELNIK






                     Suad Omerašević dipl.ing.maš.


Općina Zavidovići, Ul. Safvet Bega Bašagića bb, 72220 Zavidovići

tel:  032-878-314 centrala, fax: 032-868-230, www.zavidovici.ba, opzdici@bih.net.ba

